
Оруоллар: 

Фея, Тигр, Ведьма, Тымныы Моруос оҕонньор, Хаарчаана. 

Слайд холбонон турар (Саҥа Дьыллааҕы хартыына). 

Хоһоон (фоновай музыка холбонор). 

Фея: 

Күндү доҕоттоор! 

Ынырабыт барыгытын заалга, 

Күлүмурдүү киэргэммит 

Дьикти кэрэ елкаҕа. 

Ыҥырабыт барыгытын 

Ырыа-тойук бэлэхтии, 

Көрү - нары көҕүлүү, 

Саҥа Дьыллааҕы эҕэрдэни бэлэхтии! 

Музыка тыаһыыр, оҕолор сүүрэн киирэллэр, үҥкүлүүллэр. 

Флешмоб “Новогоднее настроение” 

(үҥкүү кэнниттэн миэстэлэригэр олороллор). 

Фея: Оҕолоор, бүгүҥҥү бырааһынньыкка бары араас, кырасыабай маскарадтаах, үөрэн 

- көтөн олоробут. Көрүн эрэ, харыйабыт эмиэ киэргэммитэ-симэммитэ үчүгэйин! 

Хоһоон (оҕо ааҕар) 

Харыйабыт киэргэммит, 

Оонньуурдарын иилиммит 

Ырыа-тойук истээри 

Үҥкүүбүтүн көрөөрү. 

Фея: Маладьыас, оҕолоор, көрүҥ эрэ, харыйабыт туга тиийбэтий? Саамай сөп, 

дьэрэкээн уоттара. Оҕолоор, аптаах палочканан таарыйдахпына уонна эһиги бары бииргэ - 

«биир, икки, үс баай елка умайыый!” - диэн эттэххитинэ, харыйабыт уоттара умайыа. 

Харыйа уота умайар. 



Фея: Ураа! Саҥа Дьыллааҕы бырааһынньыкпытын саҕалыахха. Биһигини эҕэрдэлиэҕэ 

(оҕо аата) “Первый снег” диэн ырыатынан. 

Ырыа “Первый снег”. 

Фея: Оҕолоор, бүгүҥҥү бырааһынньыкпытыгар биһиэхэ кэлэн иһэр сыл бэлиэтэ Тигр 

(сыл бэлиэтинэн уларыйар) ыалдьыттыы кэллэ.  

Тигр: Үтүө күнүнэн оҕолоор! Мин ситиһиини, дьолу, үөрүүнү-көтүүнү кытта үллэстэ 

кэллим, миигин кытары бары харыйа тула туран үҥкүлүүбүт дуо? 

Хоровод “Ай-да Елочка!” 

Фея: Оҕолор, Саҥа Дьыл бырааһынньыга хаһан буоларый? Таһырдьа хайдах 

буоллаҕына? (оҕолор эппиэттэрэ). Кыһын диэн ырыабытын Тигрга ыллаан иһитиннэрэбит 

дуо? 

Ырыа “Кыһын” 

Тигр: Олус үчүгэйдик ыллыыр эбиккит, миигин кытта ооньуоххутун баҕараҕыт дуо? 

Оонньуу “Хаары хап” 

Фея: Оҕолоор, биһиги бүгүн Тымныы Моруос оҕонньорго хоһоон, ырыа,үҥкүү 

бэлэхтии кэлбиппит ди? Эһигини көрөөрү, истээри, кэһиитин туҥэтээри ыксаан иһэрэ 

буолуо. Билигин Тымныы Моруос оҕонньору бары бииргэ ынырыахпыт. 

Тигр: Уой, истин эрэ, Моруос торуоската тыаһыыр. 

(Ведьма Моруос сонун кэтэн, ыксаан сүүрэн киирэр). 

Ведьма: Һуу, хата успейдаатым быһылаах. Оҕолор, бүгүн мин Моруос буолабын. 

Эһигини кытта ыллаары, үҥкүкээри, кэьии ылаары-сиэри ыксаан аҕай кэллим. 

Фея: Дорообо, эн кимҥиний? 

Ведьма: Тымныы Моруоспун ди, көрбөккүт дуо? 

Тигр: Оҕолоор, көрүн эрэ, Тымныы Моруоска майгынныр дуо?(Оҕолор эппиэттэрэ). 

Фея: Тымныы Моруос түүппүлэ кэппэт, кырааскаламмат, бытыктаах буолар уонна 

кэһиилээх кэлэр. Оҕолоор, хомойуман, билигин дьииҥнээх Тымныы Моруос кэлиэҕэ. 

Ведьма: Ха-ха-ха, Тымныы Моруос утуйа сытар. Мин дьааттаах дьаабылакабын 

сиэбитэ. 

Тигр: Албыннаама, бырааһынньыкпытын ыһыма. 

Ведьма: Итэҕэйбэт буоллаххытына көруҥ бу. 

Видео көстөр (Тымныы Моруос утуйа сытара) 

Ведьма: Оҕолор, дьаабылака сиэн көрөҕүт дуо? Утуйдаххытына Моруос кэһиитин 

барытын бэйэм сиэҕим. 

Тигр: Уой, хайдах буолабыт? 



Фея: Оҕолоор, хомойуман, мин Тымныы Моруоһу хайдах уһугуннарары билэбин. 

Ырыабытын доргуччу ыллаатахпытына, үҥкүүбүтүн үҥкүүлээтэхпитинэ, бырааһынньык 

тыаһын истэн уһуктуо. 

Ведьма: Ха-ха-ха,чэ корүөхпүт, биир да хоһоону, ырыаны үөрэппэтэххит буолуо, 

үҥкүүнү сатаабаккыт ини. Мин Моруос кэһиитин ыла бардым. 

Фея: Оҕолоор, Ведьма Моруоска тиийэ илигинэ музыканы улаханнык тыаһатыахха. 

Принцессалар үҥкүүлэрэ 

Супер геройдар үҥкуулэрэ 

Ырыа  “Тиийэн кэллэ Саҥа Дьыл” 

(Тымныы Моруос киирэр) 

Тымныы Моруос: Дорооболорорун оҕолоор, кэлэн иһэр Саҥа Дьылынан, Саҥа 

Дьолунан! Ведьма дьаабылакатын сиэммин утуйа сытаммын, эһиги бырааһынньыккыт 

музыкатын истэн, үөрэн, ыксаан тиийэн кэллибит. 

Фея, Тигр, оҕолор: Дорооболорун! 

          Хаарчаана: Дорооболорун, кэлэн иһэн Ведьманы көрүстүбүт, кыбыстан куотан хаалла. 

Кэһиибитин уоран ылаары гыммыта табыллыбата.  

            Тигр: Ураа, оҕолоор, Тымныы Моруоһу уонна Хаарчаананы кытары хоробуоттуубут 

дуо? 

Хоровод “Саҥа Дьыл” 

 Фея: Билигин, Тымныы Моруос уонна Хаарчаанаҕа хоһоммутун бэлэхтиэхпит. 

Оҕолор хоһоонноро. 

(о5о аата) “Танец снежинок”. 

Оонньуу “Тымныы Моруос үтүлүгэ”. 

Кэһии туттарыы. 

Хаартыскаҕа түһүү. 

